
MOZIO ARRUNTA, 

URBIETA KALEKO ESKOLAN JASOTZEN DEN HEZKUNTZA ZERBITZU
PUBLIKOEN HOBEKUNTZA DELA-ETA

Amaia  Almirall  Lopez  de  Luzuriaga  EH  BILDU  udal  taldeko  bozeramaileak,
Udalbatzaren  Organo  Araudiko  98.  artikulua  oinarri,  honako  MOZIO  ARRUNT  hau
aurkezten  du,  Urbieta  Kaleko  Eskolan  jasotzen  den  hezkuntza  zerbitzu  publikoen
hobekuntza dela-eta.

JUSTIFIKAZIOA

    
Donostiako Udalbatza  osatzen dugun taldeontzat  xede garrantzitsua da gure

hiriko  hezkuntza  eskaintza  publikoari  eustea  eta  horretarako,  gure  hezkuntza
komunitatearen eskariei eta kezkei erantzuteko politikak sustatzea.

Lan-esparru horretan, Amara Berri eskola publikoaren zuzendaritzatik idatzi asko
zuzendu  dituzte  Udalera  Urbieta  kaleko  eraikinean  Haur  Hezkuntzan  behar  diren
beharrak aintzat hartzea eta eraikinaren egokitzapen integrala eskatuz.

Amara Berri eskola publikoaren hezkuntza proiektua ez da bakarrik ikasleentzat
definitutako helburuetan oinarritzen, nahiz eta hauek izan muina. Eskola komunitateko
pertsona zein taldearen hazkuntza proiektua da.

Gaur  egun  Amara  Berrik  2,  3,  4  eta  5  urteko  13  gela  ditu  Urbieta  kaleko
eraikinean,  guztira  275  ikasle.  0-2  urtekoentzako  Haur-eskola  zerbitzua  irekitzeko
proiektua  egin  zenean,  Eusko  Jaurlaritzako  ordezkari  sindikalak  erabiltzen  ari  ziren
espazioan  zerbitzua  kokatzea  aurreikusi  zen  baino  sindikatuentzako  kokapen
egokiagorik  eman  ez  zenez,  Haur-eskola  proiektua  aldatu  behar  izan  zen,  Amara
Berriko  Haur  Hezkuntzako  haurrek  erabiltzen  zuten  patioan  kokatuz.  Horrek,  urte
hauetan guztietan,  Amara Berriko Haur  Hezkuntzako patio  eremua asko mugatzera
ekarri du.

Amara Berri eskola publikoak, beraz, espazioa behar du beste zenbait herri eta
eskolatan eredugarria  den hezkuntza proiektua sendotzeko,  eta espazio hori  Eusko
Jaurlaritzako  ordezkari  sindikalek  erabiltzen  duten  espazioan  dago. Espazio  hori
berreskuratuta,  Amara  Berri  eskola  publikoak  Haur-eskolen  zerbitzuak  egokitu  eta
auzoan hezkuntza zerbitzu publikoa kalitatezkoa,  berritzailea eta etorkizun handikoa
bermatuko luke.

Amara  auzoko  herritarren  bidezko  nahia  da  kalitatezko  hezkuntza  zerbitzu
publiko  bat  izatea. Eta  hezkuntza  eskaintza  publikoa  hobetzeko,  Haur  eta  Lehen
Hezkuntzatik hasi behar da, eta familiek proiektu erakargarria, berritzailea, kalitatezkoa
eta baliabide egokiz ondo hornitua izango dutela bermatu behar da. Horixe da mozio
arrunt honen bidez lortu nahi duguna, hain zuzen ere.

 Hori  horrela,  behean  sinatzen  dugun  zinegotziak  honako  mozio  arrunt  hau
aurkezten dugu:

 MOZIO ARRUNTA:

1. Donostiako Udalbatzak Hezkuntza Sailari eskatzen dio har ditzala neurri egokiak
Donostiako  Urbieta  kalean  dauden  Eusko  Jaurlaritzako  ordezkari  sindikalei
kokapen egoki bat aurkitzeko, beren beharrak aseko dituena,  Udalbatzak bere
lankidetza osoa eskaintzen diolarik horretarako.

2. Donostiako  Udalbatzak  Hezkuntza  Sailari  eskatzen  dio  behin  Eusko
Jaurlaritzako  ordezkari  sindikalek  erabiltzen  dituzten  instalazioak  libre
geratutakoan,  Udalarekin  eta  hezkuntza  komunitatearekin  elkarlanean  adostu
daitezela beharrezkoak diren berregituratzeak kalitatezko hezkuntza zerbitzuak
gauzatu eta eskaintza hobetzen jarraitzeko.

Donostian, 2018ko ekainaren 1ean

Amaia Almirall Lopez de Luzuriaga

EH Bildu udal taldeko bozeramailea

